[image: image1.png]


[image: image2.jpg]



     REPUBLIKA E KOSOVËS                   

     KUVENDI I KOMUNËS - SHTIME

   Komiteti për Komunitete

    Nr.01-060/01-13455/19 datë:23.05.2019
Npi – 01/168   datë: 29.05.2019
Duke u bazuar në nenin 49 dhe 53 të Ligjit për Vetëqeverisjen Lokale, Nr. 03/L-040, si dhe në bazë të nenit 3.7 të Rregullores të Punës së Kuvendit dhe Komiteteve 01Nr.06/2005-43, Komiteti për Komunitete për mbledhjen e mbajtur më: 29.05.2019 nxjerr këtë:
E K S T R A K T

P R O C E S V E R B A L

I MBLEDHJES SË - V - TË KOMITETIT PËR KOMUNITETE

E mbajtur më: 29.05.2019 (e mërkurë) në ora 14.00 h. në sallën Nr.01.
Në mbledhje përveç anëtarëve të Komitetit për Komunitete siç janë: Rrahman Kadrija, Fatmire Ferati, Muhamet Ademaj, Diarta Vishesella, Xhevahire Ramadani, Ruzhdi Brahimi dhe Arton Demiri, kanë marrë pjesë edhe: Drejtori i DSHP-së z.Halil Halili; Nga ZKKK-ja z.Ibrahim Demiri; Nga UNMIK-u z.Nevzat Qorrolli dhe z.Xhavit Fejza; Nga QKMF-ja, dr.Agim Zejna, Nga QPS-ja z.Jener Fazliu; Praktikanti në zyrën e Kuvendit, z.Albion Rushiti; Zyrtari për të drejtat e njeriut, z.Reshat Gashi; Nga Zyra e Punësimit, znj.Selvishahe Bajrami; Përfaqësuesit e KFOR-it me përkthyesin; Nga OSBE-ja z.Gazmend Pirraj; Zyrtari Ligjor, z.Lulzim Muharremi; Nga zyra për informim z.Gazmend Ademaj; Mbledhjen e hapi Kryesuesi i Komitetit z.Rrahman Kadrija, i cili pasi përshëndeti të gjithë të pranishmit, konstatoi Kuorumin prej 7 anëtarëve për të vazhduar me mbledhjen Komitetit. Për këtë mbledhje kemi propozuar këtë:

REND  DITE

1. Shqyrtimi i dy Ekstrakt procesverbaleve nga mbledhjet e kaluara më 25.03.2019 dhe 24.04.2019,

2. Raport nga QPS- ë për numrin e rasteve sociale të komunitetit Ashkali dhe Rom,

3. Informatë nga Zyra e Punësimit për projektet e punësimit për komunitetin pakicë,

4. Informatë nga QKMF-ja lidhur me vizitat mjekësore të pacientëve të Komunitetit RAE-ë,

5. Informatë nga ZKKK-ë  për aktivitetet mujore,
6. Të ndryshme. 
Kryesuesi, z.Rrahman Kadrija; Hapi diskutimin për rendin e ditës.

znj.Fatmire Ferati; Përshëndetje, propozojë që pika e 2 e rendit të ditës të shtyhet për fund. Po e tërhjeki propozimi për shkak se përfaqësuesi i QPS-së qenka këtu.
*Komiteti për Komunitete, unanimisht aprovoi Rendin e Ditës.
Pika 1

Shqyrtimi i dy Ekstrakt procesverbaleve nga mbledhjet e kaluara më 25.03.2019 dhe 24.04.2019
Kryesuesi, z.Rrahman Kadrija; Hapi diskutimin për këtë pikë.
* Komiteti për Komunitete, unanimisht aprovoi Shqyrtimin e dy Ekstrakt procesverbaleve nga mbledhjet e kaluara më 25.03.2019 dhe 24.04.2019.
Pika 2

Raport nga QPS- ë për numrin e rasteve sociale të komunitetit Ashkali dhe Rom 

Kryesuesi, z.Rrahman Kadrija; Për prezantimin e kësaj pike fjalën ja dha Jener Fazliut.

z.Jener Fazliu, zyrtar i QPS-ë; Përshëndetje, ne si QPS kemi 56 raste të Komuniteteve që marrin ndihma sociale. 
z.Gazmend Pirraj, përfaqësues nga OSBE-ja; Përshëndetje, desha me e dit sa janë Rom e sa Ashkali?
z.Jener Fazliu, zyrtar i QPS-ë; 2 familje janë Rom ndërsa të tjerat janë Ashkali.
Kryesuesi, z.Rrahman Kadrija; E falënderojë QPS-në për ndihmat dhe bashkëpunimin e tyre, sepse shumica janë për ndihma sociale me rreth 80%.
znj.Fatmire Ferati; A ka ndonjë rast  të raportuar  si rast të dhunës në familje përveç ndihmave.
z.Jener Fazliu, zyrtar i QPS-ë; Kemi raste të dhunës në familje edhe të Komunitetit shumicë por edhe te Komunitetit pakicë, e mira është se nuk është në rritje ky fenomen por është njëjtë si në vitin e kaluar. Është me rëndësi ta përmendim se Komuna nuk po participon në Strehimore për këtë kategori prandaj edhe po e kemi problem me mi strehuar të gjithë këta që kërkojnë strehim për raste të tilla.
z.Muhamet Ademaj; Përshëndetje, po shpresojë që këta 50 përfitues të jenë nevojtar të vërtetë, edhe pse ndoshta ka raste që nuk e meritojnë. Mirë është me i kontrolluar. Sa i përket familjeve që mundë të kenë dhunë familjare unë kërkojë që sipas mundësisë me ju dal në ndihmë.
z.Jener Fazliu, zyrtar i QPS-ë; Ne ofrojmë shërbime brenda mundësive ligjore, qe 15 vite nuk kemi raste të ankesave.

z. Labinot Beqa, drejtor i DSHMS; Përshëndetje, sa i përket ndihmave për asistencë sociale ne kemi kërkesa të reja vazhdimisht, por problem është ligji që e kufizon mundësin e përfitimit  të ndihmave për fëmijët mbi moshën 5 vjeçare. Ne jemi të gatshëm për participim sa i përket strehimorëve, por deri tani nuk kemi pasur ndonjë rast.
Pika 3

Informatë nga Zyra e Punësimit për projektet e punësimit për komunitetin pakicë
Kryesuesi, z.Rrahman Kadrija; Fjalën ja dha znj.Selvishahe Bajrami.
znj Selvishahe Bajrami, udhëheqëse e zyrës për punësim; Përshëndetje, projektet neve na vinë nga Ministria, të cilat në pastaj i implementojmë. Kemi edhe projekte nga donatorët. Si zyre e punësimit ne kemi bërë edhe ndërmjetësime të shumta ndërmjet punëdhënësit dhe punëmarrësit. Kohëve të fundit kemi pas projektin e përbashkët me Pylltarinë, pastaj me UNDP-në. Duhet të për mendimi se kemi pas shumë raste që nuk e kanë pranuar punën  për shumë arsye, ose raste që e kanë pranuar por që nuk ka shkuar në punë. Ka projekte të përbashkëta të Komuniteteve, një të tillë e kemi pas me znj.Xhevahire Ramadani. Shqetësimi ynë si Zyre e Punësimit është se kemi shumë raste që nuk na lajmërohen te ne edhe pasi të kalojnë 6 muaj ku është obligim i punëkërkuesit që të lajmërohet, sepse ne pastaj po mendojmë se i njëjti ka bërë zgjidhje për punësim.
Kryesuesi, z.Rrahman Kadrija; Sa i përket projektit të praktikantëve për Emran Maliqi dhe Driton Veliu, këta kanë qenë të përfshirë në punëkërkues si praktikant në Komuna.

znj.Fatmire Ferati; Unë kam një pyetje për sa i përket projektit për praktikant për 6 muaj, a ka mundësi që ky projekt të vazhdohet?

znj.Selvishahe Bajrami, Udhëheqëse e zyrës për punësim; Kjo varet nga Ministria përkatëse dhe Komuna e Shtimes.
z.Ruzhdi Brahimi; Përshëndetje, pyetja ime është sa është rroga e praktikantit?
znj.Selvishahe Bajrami, Udhëheqëse e zyrës për punësim; Rroga është 250 €.

z.Muhamet Ademaj; Pyetja ime është, sa qytetarë janë të lajmëruar në Zyrën e Punësimit nga Komuniteti RAE?
znj.Selvishahe Bajrami, Udhëheqëse e zyrës për punësim; 1400 persona i kemi punëkërkues të rregullt në zyrën për punësim. Mirëpo ky numër ndryshon varësisht nga fakti se sa punëkërkuesit  i rrinë gati lajmërimit, dhe sa faktikisht punësohen. Pas 6 muajve (3+3) ata automatikisht hiqen nga sistemi nëse nuk lajmërohen. Target e kemi që të bëjmë ndërmjetësimin për 80 raste të punësimit. Nuk kemi raste që vijnë firmat te ne në zyrën e punësimit për me kërkuar punëtorë, përkundrazi ne shkojmë te ata edhe bile i lusim për pranimin e ndonjë punëtori, e që në shumicën e rasteve nuk pranojnë përveç ndonjë rast kur e kemi me participim të firmës.
znj.Diarta Vishesella; Unë mendoj se nuk është se njerëzit nuk po donë me punuar por nuk po kanë mundësinë, sepse unë vetë kam pritur 1 vit me diplomë e nuk jam thirr asnjëherë nga zyra e punësimit.
z.Egzonit Jakupi; Praktikant në Komunë; Përshëndetje, unë pata një pyetje për udhëheqësen e zyrës së punësimit, lidhur me projektin e punës 6 mujore të praktikantëve, pyetja është këta praktikant a është paraparë që të kenë kontrata pune, dhe a ju përshkruhen në kontratë detyrat e punës.
znj.Selvishahe Bajrami, Udhëheqëse e zyrës për punësim; Ministria e ka projektin dhe marrëveshjen me Komunat, ku janë të përshkruara edhe punët, sa i përket punës praktike. Mirëpo nëse flasim për projektin tjetër për Punë Publike ky është një projekt krejt tjetër, ku është e paraparë puna fizike, që ndahet pastaj në fusha të ndryshme.
z.Agim Zejna; Specialist në QKMF; Përshëndetje, unë pata një pyetje te kjo temë, a e keni favorizuar pak komunitetin pakicë, sepse mundësitë e punësimit i kanë më të vogla.
znj.Selvishahe Bajrami, Udhëheqëse e zyrës për punësim; Kemi pas më herët një projekt për sa i përket trajnimit të punëtorëve por ka mbaruar, kështu që tani për ta përcjellur këtë program të trajnimit duhet secili vetë të paguaj. Mundësia për ti ndjekur trajnimet e tilla profesionale është në Ferizaj. 
Pika 4

Informatë nga QKMF-ja lidhur me vizitat mjekësore të pacientëve të Komunitetit RAE-ë
Kryesuesi, z.Rrahman Kadrija; Fjalën ja dha z.Agim Zejna.

z.Agim Zejna; Specialist në QKMF; Përshëndetje, te vaksinimi i kemi 11 raste në mënyrë të rregullt. Nuk kam asnjë problem me komunitetin pakicë sa i përket qasjes për ofrimin e shërbimeve mjekësore. Të gjithëve u ofrohet shërbime adekuate në mënyre të barabartë. Kemi filluar për ti fut të dhënat në data bazë, kështu që ju ftojë që në kontrollet mjekësore ti merrni letërnjoftimet me veti për ti futur të dhënat në data bazë. QKMF-ja ka organizuar disa ligjërata për fushën e shëndetësisë në disa fshatra sikurse edhe në fshatin Gjurkoc. Dr.Arbëresha Syla ka mbajtur ligjëratë për kancerin e gjirit. Dr.Gojart Ferati ka mbajtur dy ligjërata te shkolla lartë, për edukimin shëndetësor. Po ashtu kemi projektin “Nëna dhe Fëmija”  ku ofrojnë ndihmë të menjëhershme dy motra medicionale të cilat shkojnë në vizitë po sa ta marrin lajmin. Po ashtu kemi organizuar edhe aksionin e vaksinimit nëpër shtëpi. Këtë e kemi organizuar për arsye se dikush mundet me mbet i pa vaksinuar vetëm për mungesë të informatave. 
Kryesuesi, z.Rrahman Kadrija; Unë kam një pyetje për Doktorin se a ka mundësi se me i liruar nga participimi të sëmurët kronik.

z.Agim Zejna; Specialist në QKMF; Janë disa sëmundje të cilat nuk lirohen nga participimi siç jan p.sh shtypja e gjakut e disa të tjera. Mirëpo janë disa kategori të sëmundjeve që lirohen nga participimi, për këtë arsye duhet të dihet saktë se për çfarë sëmundje po bëhet fjalë.

z.Muhamet Ademaj; Doktorin e falënderoj për informatën por edhe për shërbimet që po na i ofroni nga QKMF-ja. Shpresoj që sa më parë ta kemi edhe sigurimin shëndetësor.
Pika 5

Informatë nga ZKKK-ë  për aktivitetet mujore
Kryesuesi, z.Rrahman Kadrija; Fjalën ja dha z.Ibrahim Demirit.

z.Ibrahim Demiri, Përgjegjës i ZKKK; Pasi përshëndeti të gjithë të pranishmit prezantoi informatën në detaje (shih dokumentin).
Kthimi: Gjatë muajit  Maj 2019, nuk ka pasur asnjë kërkesë për kthimin e të zhvendosurve nga rajoni. 
Riatdhesimi: Të riatdhesuar nuk ka pasur pasi që në ZKKK nuk është lajmëruar asnjë rast. Edhe në Sistemin e Menaxhimit të Rasteve nuk është evidentuar asnjë i riatdhesuar gjatë kësaj periudhe raportuese.
Aktivitetet për zbatimin e Planit Lokal të Veprimit për përfshirjen e komuniteteve Rom dhe Ashkali në komunën e Shtimes 2018-2021 dhe të Strategjisë së QRK-së për përfshirjen e komuniteteve Rom dhe Ashkali në Shoqërinë Kosovare 2017-2021.
Arsimi:  Sa i përket mbështetjes së programit për arsimimin e të rriturve, ZKKK është në kontakt me Shkollën e Mesme Profesionale në Lipjan, e cila realizon këtë program herë pas here, në bazë të numrit të të interesuarve. Ne kemi identifikuar dhe kemi hartuar listën për 14 të interesuar që kanë shprehur gatishmërinë për të përfunduar shkollimin e mesëm, pas ndërprerjes gjatë viteve.
Bazuar në Strategjinë dhe Planin e Veprimit do të kërkojmë nga Drejtoria e Arsimit të aplikojë masa stimuluese për lehtësimin e regjistrimit dhe vijimit të fëmijëve Rom dhe Ashkali në arsimin e mesëm të lartë. ZKKK është në kontakt me Qendrat Mësimore, në Shtime, Gjyrkoc dhe Vojnovc për organizimin e aktiviteteve për vetëdijesimin e komuniteteve Rom dhe Ashkali për rëndësinë e regjistrimit me kohë dhe vijimin e shkollimit, me fokus të veçantë tek vajzat. 
Punësimi: Përmes  Qendrës së Punës dhe Punësimit është arritur në një masë përmirësimi i përfaqësimit të komuniteteve në punësim në institucione publike dhe ndërmarrje publike e që mbështeten nga Programet e ndryshme, qoftë nga Ministritë, qoftë nga donatorët, si GIZ-i- i, UNDP-ija etj. Nga muaji mars, me kontrata 6 mujore, përmes Zyrës së Punës dhe të Punësimit, janë duke punuar 5 pjesëtarë të komunitetit Ashkali. Katër të tjerë, sipas Zyrës së Punësimit, nuk kanë pranuar të punojnë në vendet që u janë ofruar.  
Shëndetësia dhe mirëqenia sociale: Në kuadër të bashkëpunimit me Qendrën për Punë Sociale, (QPS) jemi përherë në kontakt lidhur me kërkesat emergjente që na paraqiten në zyrën tonë, kryesisht për ndihma në ushqim dhe pako higjienike.
QPS-së këto ditë i është ofruar ndihma me pako ushqimore nga shteti i Katarit. Në ndarjen e këtyre pakove janë përfshirë të gjitha familjet e komuniteteve Rom dhe Ashkali, që janë në skemën e asistencës sociale ( 56 familje ).

Për përmirësimin e gjendjes shëndetësore dhe cilësisë së jetesës tek pjesëtarët e komuniteteve rom dhe Ashkali është e nevojshme të realizohen  vizita shtëpiake nga QKMF për nëna dhe fëmijë, sensibilizim për imunizim dhe rëndësinë e kushteve higjienike-sanitare në shëndetin e përgjithshëm.  

Banimi: Sa i përket sigurimit të banimit adekuat të qëndrueshëm për komunitetet Rom dhe Ashkali në përputhje me legjislacionin në fuqi, në kuadër të Marrëveshjes së Mirëkuptimit, të nënshkruara më datë 8.4.2019, nga Kryetari i Komunës-Shtime, z. Naim Ismajli  dhe Sekretari i Përgjithshëm i MPMS-së, z. Izedin Bytyqi  për realizmin e Projekteve: “ Projektet për Komunitetet e Grupit 6+ ” dhe  “Projektet për Komunitetet jo shumicë të cilët nuk janë pjesë e grupit 6+ dhe grupit të listës serbe” për  ndërtimin e 6 shtëpive me sipërfaqe 65m2 për komunitetin Ashkali dhe Rom, në komunën e Shtimes, jemi informuar nga MPMS që ka filluar procesi i tenderimit për ndërtimit e gjashtë shtëpive sipas listës që e kemi dërguar në Ministri edhe atë për:
1. Arben Osmani, komuniteti Ashkali, Shtime;

2. Naim Demiri, komuniteti Rom, Shtime;

3. Sabri Maliqi, komunitetit Ashkali, Shtime.

4. Elmi Jakupi, komuniteti Ashkali, Shtime

5. Shkelzen Osmani, komunitetit, Ashkali, Shtime

6. Ramiz Kadrija, komunitetit, Ashkali, Gjurkoc

Kjo listë është aprovuar nga Drejtoria për Shëndetësi dhe Mirqenie Sociale – QPS, në bashkëpunim me Drejtorinë për Planifikim Urban, Kadastër dhe Gjeodezi, Drejtorinë për Shërbime Publike dhe Zyrën Komunale për Komunitete dhe Kthim.

Zyra Komunale për Komunitete dhe Kthim (ZKKK), kërkesat për riparim të shtëpive i ka dorëzuara të kompletuara  në MKK, për gjithsej 12 shtëpi. Është fjala për rastet që i kemi identifikuar bashkë me anëtarët e Komitetit për Komunitete me rastin e vizitës që e kemi realizuar në terren, në fshatin Vojnoc, Gjyrkovc dhe Shtime. Këto kërkesa janë dorëzuar gjatë këtij muaji.
	1. 
	Ruzhdi Velija
	4
	Shtime

	2. 
	Bedri Mehmeti
	5
	Shtime

	3. 
	Dashnim Xhema
	3
	Shtime

	4. 
	Habib  Rama
	6
	Gjyrkovc

	5. 
	Muhib Bajrami
	7
	Gjyrkovc

	6. 
	Azemine Kadriu
	3
	Gjyrkovc

	7. 
	Zejnë Bajrami
	6
	Gjyrkovc

	8. 
	Xhemajl Shabani
	4
	Shtime

	9. 
	Tahir Abazi
	6
	Vojnoc

	10. 
	Bekim Velia
	8
	Shtime

	11. 
	Emrush Ajeti
	2
	Shtime

	12. 
	Flurim Abazi
	6
	Vojnoc


Vështrim i përgjithshëm i komuniteteve: ZKKK –ja gjatë këtij muaji ka pranuar 5  kërkesa individuale për ndihmë, 4 prej të cilave janë realizuar. Kërkesat i janë rekomanduar  Komisionit për  Shqyrtim dhe Vlerësim të Kërkesës/ave për Subvencione sipas Rregullores për ndarjen e Subvencioneve dhe Transfereve të Komunës- Shtime Nr.01-060/0124495/17.
Janë realizuar këto kërkesa: Emrah Maliqit-200€ pagesë për  shpenzime të barërave (për nënën Bajramsha Maliqi), Shaban Kurtit – 250€ për pagesë të aktiviteteve rinore për të rinjtë e komunitetit ashkali të cilët kanë përgatitur aktivitete për shënimin e 1 Qershorit-Ditës së Fëmijëve, Rexhep Velijes-150€ për pagesë të aktiviteteve sportive-pjesëmarrje në ligën komunale në futboll të vogël, Fevzi Kadria- 200 € pagesë për  shpenzime të barërave (për babain Ramiz Kadria), për të cilat është marrë vendim nga Kryetari i Komunës, me rekomandimin e Komisionit për ndarjen e Subvencioneve sipas kërkesave të cilat ia ka parashtruar ZKKK-ja. 

Kërkesa e Arben Osmanit për pagesë të qerasë për strehim ende nuk është përcjellur në Komisionin për  Shqyrtim dhe Vlerësim të Kërkesës/ave për Subvencione pasi që jemi në pritje të alokimit të mjeteve në fillim të muajit qershor.

Sa i përket Projektit për Stabilizimin e Komuniteteve III (EU-CSP III), projekt i cili financohet nga BE dhe menaxhohet nga Zyra e BE-së në Kosovë, të cilin e zbaton IOM-i, jemi në monitorim të përbashkët të përfituesve të mëhershëm.

Çështje të tjera dhe aktivitete: ZKKK-ja gjatë këtij muaji është përgjigjur  dhe ka marrë pjesë  në të gjitha takimet  dhe punëtoritë sipas ftesave. ZKKK (në kuadër të njësisë për përkthime) ka bërë përkthimin e të gjitha vendimeve të Kuvendit të Komunës nga mbledhja e fundit.
Buxheti: Këtë muaj ZKKK-ja, nga buxheti i vet-Subvencione,  ka shpenzuar 800€ për katër kërkesa të cekura më lartë. ZKKK-ja, deri më tani, nga buxheti i planifikuar 6500€ - subvencione, ka shpenzuar 1900€ për entitete jopublike (kërkesa individuale). Në fund po ju njoftoj se Kryesuesi i Komitetit për Komunitete, z.Rrahman Kadrija është zgjedhur nga Kryetari, Koordinator për implementimin e Strategjisë për integrimin e komuniteteve Rom dhe Ashkali në shoqërinë Kosovare 2017-2021.
z.Muhamet Ademaj; Pyetje, a ka mundësi me e inkorporuar në procesin mësimor një nxënës pasi që ai ka pas dy muaj mungesë në shkollë.
Në vazhdim të mbledhjes ka pas vetëm dialogë me zë të lartë, dhe nga mbledhja kanë dalë Ruzhdi Brahimi, dhe Xhevahire Ramadani, ende pa u përfunduar mbledhja.
Prezent në mbledhje ishin 4 anëtarë të Komitetit, Kryesuesi, z.Rrahman Kadrija, Muhamet Ademaj, Diarta Vishesella, dhe Fatmire Ferati.
Pika 6
Të ndryshme
Kryesuesi, z.Rrahman Kadrija; Hapi diskutimin për këtë pikë.
Pasi që diskutime tjera nuk kishte, Kryesuesi,  mbledhjen e përfundoi në ora 15.45 h.
        Procesmbajtës                                                                                        Kryesuesi i Komitetit
        Idajet Rexhepi                                               v.v.                                       Rrahman Kadrija
     _______________                                                                                      _________________

